
Annotatsiya  
 
Iqtisodiy adabiyotlada bir tarmoq ichida raqobatning to‘rtta shakli alohida ajratilib ko‘rsatiladi. Ular erkin 
raqobat, monopolistik raqobat, monopoliya va oligopoliyadir. Ushbu maqolada, tarmoqdagi bir necha yirik 
ishlab chiqaruvchi yoki sotuvchining narx va ishlab chiqarish hajmini belgilashdagi hukmronlik holati 
bo‘lgan, oligopoliya haqida gap boradi. Shu bilan birga, oligopoliyaning o‘ziga xos xususiyatlari, mamlalakat 
iqtisodiyotdagi ta’siri va shu kabi sohalarda tahlil qilindi. 

Kirish 
Oligopoliya – tarmoqda u qadar ko‘p 

bo‘lmagan korxonalarning mavjud bo‘lishi 
va hukmronlik qilishidir. Bu 
oligopoliyaning eng muhim belgisidir. 
Qaysi tovarlar va xizmatlar bozorida 
nisbatan kam sonli ishlab chiqaruvchilar 
hukmronlik qilsa, shu tarmoq oligopolistik 
tarmoq hisoblanadi, hamda bozor tuzilishi, 
unda oz miqdordagi sotuvchilar har qanday 
mahsulotni sotishda ustunlik qiladi va yangi 
sotuvchilarning paydo bo‘lishi qiyin yoki 
imkonsizdir. 

Oligopolistik bozorlarda, qoida 
tariqasida, ikkitadan o‘ntagacha firmalar 
ustunlik qiladi, ular mahsulot sotilishining 
yarmini yoki undan ko‘pini tashkil qiladi. 

Asosiy qism 
Oligopolistik bozorlardagi 

firmalarning xatti-harakati qo‘shinlarning 
urushdagi xatti-harakatlariga o‘xshaydi. Oz 
miqdordagi firmalar va ko‘p sonli xaridor. 
Bu shuni anglatadiki, bozorni yetkazib 
berish hajmi mahsulotni ko‘plab kichik 
xaridorlarga sotadigan bir nechta yirik 
firmalar qo‘lida; tabaqalashtirilgan yoki 
standartlashtirilgan mahsulotlar.  Firmalar 
bir-birlariga raqibdir, foyda esa kubok. 
Ularning quroli narxlarni nazorat qilish, 
reklama va mahsulot ishlab chiqarishdir. 

Oligopolistik tarmoq bir xil yoki 
tabaqalashgan mahsulot ishlab chiqarishi 
mumkin. Ko‘pchilik sanoat mahsulotlari: 
po‘lat, mis, alyuminiy, qo‘rg‘oshin, temir va 
shu kabilar fizik ma’noda bir turdagi 
mahsulotlar hisoblanadi va oligopoliya 
sharoitida ishlab chiqariladi. Iste’molchilik 

tovarlari: avtomobillar, yuvish vositalari, 
sigaretlar, maishiy elektr buyumlari va shu 
kabilarni ishlab chiqaruvchi tarmoqlar 
tabaqalashagan oligopoliya hisoblanadi. 

Oligopoliya sharoitida korxonalar 
o‘rtasidagi raqobat o‘zaro bog‘liq bo‘ladi. 
Oligopolistik tarmoqda hech qaysi firma 
o‘zining narx siyosatini mustaqil 
o‘zgartirishga botina olmaydi. 

Oligopoliyaning o‘ziga xos 
xususiyatlari va iqtisodiyotga ta’siri 
quyidagi yo‘nalishlarda o‘z aksini topadi.  
Oligopoliyaning asosiy xususiyatlari: 

Bozorda kam sonli yirik 
kompaniyalar faoliyati: Oligopoliya 
sharoitida odatda bir necha yirik 
kompaniyalar butun bozor ulushining katta 
qismini nazorat qiladi. Ular orasida qattiq 
raqobat bo‘lishi mumkin, ammo ularning 
har birining bozor ta’siri katta. 

Narx belgilashdagi strategik 
hamkorlik: Oligopoliyada kompaniyalar 
narx belgilashda bir-birini kuzatadi. 
Ko‘pincha kompaniyalar bir-biriga mos 
narx siyosatini yuritadi yoki yashirin kartel 
kelishuvlari orqali narxlarni o‘zaro 
muvofiqlashtiradi. 

Yuqori kirish to‘siqlari: Bozorga 
yangi kompaniyalar kirishi qiyin bo‘ladi, 
chunki oligopolist kompaniyalar katta 
kapital va resurslarga ega bo‘lib, yangi 
o‘yinchilarning bozorga kirishiga to‘siq 
qo‘yadi. Bu to‘siqlar texnologik ustunlik, 
marketing xarajatlari yoki qonuniy 
cheklovlar bilan bog‘liq bo‘lishi mumkin. 

Mahsulotlarning differentsiatsiyasi: 
Oligopoliya bozoridagi kompaniyalar 

ko‘pincha o‘z mahsulotlarini boshqa 
raqobatchilarnikidan farqlashga harakat 
qiladilar. Bu farqlanish narx, sifat yoki brend 
imidji kabi omillar orqali amalga oshiriladi. 

Narxlar barqarorligi: 
Oligopoliyalarda narxlar ko‘pincha 
barqaror bo‘lib qoladi, chunki raqobatchilar 
narx urushiga kirishishdan qo‘rqadi. 
Narxlarni tushirish o‘rniga, kompaniyalar 
marketing strategiyalari va mahsulotlarning 
sifatini oshirish orqali raqobatlashadi. 

Oligopoliyaning mamlakat 
iqtisodiyotiga ta’siri:  

Narxlarni nazorat qilish va 
raqobatning kamayishi: Oligopoliyalar 
bozorga katta ta’sir ko‘rsatishi tufayli 
narxlar sun’iy ravishda yuqori bo‘lib qolishi 
mumkin. Raqobatning cheklanishi 
iste’molchilar uchun kamroq tanlov va 
yuqori narxlar bilan bog‘liq bo‘ladi, bu esa 
ularning turmush darajasiga salbiy ta’sir 
qilishi mumkin. 

Innovatsiyalarning tezlashishi yoki 
sekinlashishi: Oligopoliyalarda innovatsiya 
ikki xil ta’sirga ega bo‘lishi mumkin. Ba’zi 
hollarda, kompaniyalar o‘zaro 
raqobatlashib, innovatsiyalarni joriy 
qilishadi, bu bozorni yanada dinamik qiladi. 
Boshqa hollarda esa, katta kompaniyalar o‘z 
bozor pozitsiyalarini mustahkamlab 
olishganidan so‘ng, innovatsiyalarga 
bo‘lgan ehtiyojni kamaytirishi mumkin. 

Bozorda monopoliyaga aylanib 
ketish xavfi: Oligopoliya monopoliyaga olib 
kelishi mumkin. Agar bir necha yirik 
kompaniyalar o‘zaro kelishib ishlasalar yoki 
kartel tashkil etishsa, bu monopolistik xatti-

harakatlarga o‘xshash bozor tuzilmasini 
yuzaga keltiradi, bu esa mamlakat 
iqtisodiyoti va iste’molchilarga zarar 
yetkazadi. 

Mamlakat iqtisodiy barqarorligiga 
ijobiy ta’sir: Yirik kompaniyalar iqtisodiy 
barqarorlikka hissa qo‘shishi mumkin. Ular 
doimiy ish o‘rinlari yaratishadi, katta 
hajmdagi soliqlarni to‘laydilar va eksport 
bilan shug‘ullanib, mamlakatning savdo 
balansini yaxshilaydi. 

Qonunchilik va davlat nazoratining 
kuchayishi: Oligopoliya sharoitida 
davlatning roli juda muhim. Monopoliyaga 
qarshi qonunlar va raqobatni himoya qilish 
choralari olinmasa, yirik kompaniyalar 
iqtisodiyotga salbiy ta’sir ko‘rsatishi 
mumkin. Shu sababli, davlat raqobatni 
rivojlantirish uchun qonunchilik bazasini 
kuchaytirishi va bozorni tartibga solishi 
zarur. 

Xulosa 
Shuni xulosa qilishimiz mumkinki, 

oligopoliya iqtisodiyotda muhim rol 
o‘ynaydi va mamlakat iqtisodiyotiga turli 
yo‘nalishlarda ta’sir ko‘rsatadi. Bozordagi 
kam sonli, ammo kuchli kompaniyalar 
iste’molchilarga narxlarni oshirish orqali 
salbiy ta’sir ko‘rsatishi mumkin bo‘lsada, 
ular iqtisodiy barqarorlik, texnologik 
taraqqiyot va yangi ish o‘rinlarini yaratish 
kabi ijobiy tomonlarga ham ega. Shu sababli, 
davlat nazoratining kuchaytirilishi va 
raqobatni himoya qilish choralari mamlakat 
iqtisodiyotining samaradorligini oshirishda 
hal qiluvchi ahamiyatga ega bo‘ladi. 

